[image: image1.jpg]HANI | ELEZIT




[image: image2.jpg]*H K F Kk



                                                Republika e Kosovës / Republic of Kosova
Komuna - Municipality

                                                                         Hani i Elezit

_________________________________________________________________________________                                        
                                                                                                                                             01/Nr. _______/2024
                                                                                                                                              Data : 11.11.2024
PROCESVERBALI I KOMITETIT PËR POLITIKË DHE FINANCA
Nga mbledhja e dhjetë -X- për vitin 2024 e Komitetit për Politik dhe financa, mbajtur me datë 20.08.2024 me fillim pune ne ora 11:00 në sallën e takimeve. Të pranishëm  ishin: Sevdi Dernjani (Nënkryetar i Komunës), Abduraman Bushi (Drejtor për Bujqësi, Pylltari dhe Zhvillim Rural,  Lindita Ballazhi (Drejtoresh për Buxhet dhe Financa), Natyra Kalisi (Drejtoresh e Administratës), Hisni Luri (Drejtor për Arsim), Nexhmedin Daci (Drejtor për Urbanizëm, Kadastër dhe Mbrojtje të Mjedisit), Arsim Dernjani  (Drejtor për Shërbime Publike dhe Emergjencë), Majlinda Kaloshi (Drejtoresh për Zhvillim Ekonomik dhe Turizëm), Arbenita Bajramaliu (Drejtoreshë për Kulturë , Rini dhe Sport), Kimete Kuka - Hasallari (Drejtoreshë  për Shëndetësi dhe Mirëqenie Sociale), Sevime Bajrami (Kryesuese e Komisionit të Aksionarëve i N.P.L Pastrimi sh.a), Amir Bushi (Udhëheqës i Qendrës për Punë Sociale), Rrezart Mehmeti (Përfaqësues i OSB-së), Bashkim Sopa (Zyrtarë për Transparencë).
                                                                                RENDI I PUNËS
1. Miratimi i procesverbalit nga mbledhja e kaluar.

2. Raporti  financiar  për periudhën  Janar  – Shtator  2024.

3. Propozim vendim për caktimin e normave tatimore  për tatimin mbi pronën e paluajtshme për vitin 2025.

4. Raporti periodik lidhur me progresin e zbatimit të rekomandimeve  të auditorit.

5. Plani i biznesit  të  N.P.L Pastrimi sh.a. për vitin 2025.

6. Raporti  financiar  për periudhën  Janar  – Shtator 2024 i N.P.L Pastrimi sh.a.

7. Informatë për çështjen e ujit.

8. Informatë për qendrën për punë sociale.

9. Të ndryshme. 
Kryesuesi  thekson:- përveç pikave të rendit të punës të parapara sipas agjendës kemi edhe një pikë shtesë Harmonizimi –transferi i mjeteve buxhetore në kategorinë buxhetore paga dhe shtesa. Për  pikat e  të rendit të punës hapi diskutimin, nëse nuk ka pikën shtesë e hedh në votim; rezultati i votimit ishte njëzëri. Në tërësi e hedh në votim rendin e punës ; rezultati i votimit ishte njëzëri.
 U MIRATUA RENDI I PUNËS
Procedojmë me këtë rend të punës:

1. Miratimi i procesverbalit nga mbledhja e kaluar.

2. Raporti  financiar  për periudhën  Janar  – Shtator  2024.

3. Propozim vendim për caktimin e normave tatimore  për tatimin mbi pronën e paluajtshme për vitin 2025.

4. Raporti periodik lidhur me progresin e zbatimit të rekomandimeve  të auditorit.

5. Plani i biznesit  të  N.P.L Pastrimi sh.a. për vitin 2025.

6. Raporti  financiar  për periudhën  Janar  – Shtator 2024 i N.P.L Pastrimi sh.a.

7. Informatë për çështjen e ujit.

8. Informatë për qendrën për punë sociale.

9. Harmonizimi –transferi i mjeteve buxhetore në kategorinë buxhetore paga dhe shtesa.

10. Të ndryshme. 
1. Miratimi i procesverbalit nga mbledhja e kaluar.

Kryesuesi  thekson:-  për  këtë pikë të rendit të punës hapi diskutimin,  nëse nuk ka e hedh në votim; rezultati i votimit ishte  njëzëri.

U MIRATUA PROCESVERBALI NGA MBLEDHJA E KALUAR  
2. Raporti  financiar  për periudhën  Janar  – Shtator  2024.
Kryesuesi thekson:-  për  këtë pikë të rendit të punës hapi diskutimin. 

Lindita Ballazhi thekson:- Buxheti i komunës së Hanit të Elezit i ndarë sipas Ligjit me nr. 08/L-260 mbi ndarjet buxhetore të Republikës së Kosovës për vitin 2024 është në lartësi prej 3,349,278.00€. Ndërsa buxheti përfundimtar është 3,944,704.12 €, ku në këtë shumë përfshihen: 1. Shuma e ndarë nga Grantet Qeveritare në shumë prej 3,074,901.87 €, 2. Projeksioni i të hyrave vetanake Komunale në shumë prej 274,376.00 €, 3. Donacioni nga Unioni Evropian për projektin dy vjeçar “A smart system for Early Floods Detection and Waste Monitoring in the Lepenc River Basin” në shumë prej 446,359.86 €. 4. Pjesë e mbetur e donacionit nga Qeveria Japoneze për projektin “Ndërtimi i aneksit për këmbësor në urën e Seçishtës” në shumë prej 15,923.01 €. 5. Bartja e bilancit të pa shpenzuar nga viti 2023 në vitin 2024 në shumë prej 133,029.70 €. 6. Donacione të mbetura nga vitet paraprake në shumë prej 113.68 €. Nisur nga vlerësimi i përgjithshëm del se niveli i shpenzimit të buxhetit për këtë periudhë janar - shtator 2024 është në shumë prej 2,256,145.58 €. Pagesat nga kategoria ekonomike paga dhe shtesa janë shpenzuar në shumë prej 1,629,539.51 € ose 78.52 % të planit vjetor, ndërsa krahasuar me periudhën e njëjtë të vitit 2023 pagesat për këtë kategori kanë një rritje për 126,583.84 €.  Pagesat për këtë kategori ekonomike mallra dhe shërbime për nëntë mujorin e vitit 2024 janë në shumë prej 343,444.93 € apo 56.83 % e planit vjetor, ndërsa krahasuar me periudhën e njëjtë të vitit 2023 kemi një rritje prej për 31,220.05 €.  Pagesat për shërbime komunale për periudhën janar – shtator të vitit 2024 janë në shumë prej 52,143.32 € apo 55.77 % e planit vjetor, ndërsa krahasuar me periudhën e njëjtë të vitit 2023 kemi një rënie prej 4,500.89 €.  Pagesat nga kategoria subvencione dhe transfere për TM3 të vitit 2024 janë në shumë prej 98,568.00 € apo 84.73 % e planit( vjetor, ndërsa krahasuar me periudhën e njëjtë të vitit paraprak kemi një rritje të shpenzimit prej 33,959.92 €.  Pagesat nga kategoria Investime Kapitale për nëntë mujorin e vitit 2024 janë në shumë prej 132,449.82 €, ndërsa krahasuar  me periudhën e njëjtë të vitit paraprak shpenzimi për këtë kategori është më i lartë për 57,282.58 €.  Gjithsej shpenzimet për periudhën janar-shtator 2024, për të gjitha kategoritë buxhetore janë në shumë prej 2,256,145.58 € apo 57.19 % e planit të përgjithshëm vjetor, ndërsa në krahasim me periudhën e 
njëjtë të vitit paraprak kemi një rritje për 6.11 % apo 129,980.34€. Projeksioni i të hyrave vetanake komunale për vitin 2024 është në shumë prej 274,376.00 €. Komuna e Hanit të Elezit ka arritur të arkëtoj gjithsej 185,383.92 € nga të hyrat direkte për periudhën janar-shtator 2024 apo 67.5 % e planit të të hyrave vetanake, ndërsa në krahasim me periudhën e njëjtë të vitit 2023 kemi një rënie për 107,535.43 € apo 44.9 %. Në bazë të drejtorive për periudhën janar-shtator 2024 kemi inkasuar këto të hyra:  Drejtoria për Buxhet dhe Financa ka inkasuar të hyra në shumë prej 68,879.30€;  Drejtoria e Administratës së Përgjithshme ka inkasuar të hyra në shumë prej 4,230.00 €; Drejtoria e Shërbimeve Publike, Mbrojtjes Civile dhe Emergjenca ka inkasuar të hyra në shumë prej 4,142.05 €;  Drejtoria e Zhvillimit Ekonomik dhe Turizmit ka inkasuar të hyra në shumë prej 75,819.88 €;  Drejtoria e Urbanizmit, Mbrojtjes së Mjedisit dhe Kadastrit ka inkasuar të hyra në shumë prej 18,231.64 €;  Drejtoria e Arsimit ka inkasuar të hyra në shumë prej 8,020.00 €; Drejtoria e Shëndetësisë dhe Mirëqenies sociale ka inkasuar të hyra në shumë prej 5,966.05 €; Drejtoria për Kulturë, Rini dhe Sport ka inkasuar të hyra në shumë prej 95.00 €.
Sherif Berisha thekson:- bazuar në këtë raport shihet që buxheti i shpenzuar për këtë periudhë është në shumë prej 1,156,145.58 € apo shprehur në përqindje është 57.19 % që domethënë  për mendimin tim personal shpenzimet nuk janë edhe aq mirë sipas shifrave që janë shpenzuar. Tek tabela 2.2  krahasimi i të hyrave të realizuara sipas kodeve ekonomike 2024/2023 tatimi në pronë dhe në tokë keni mbledhur vetëm 53,649.30 € që periudha e vitit të kaluar ka qenë në shimë prej 136,189.89 €, këtu shihet se keni ngecje për shumën prej 82,540.59 € më pak. Pastaj keni ngecje edhe te licenca për reklama dhe publikime në prona publike nga 11,409.70 € që kanë qenë në periudhën 2023 tani keni inkasim vetëm 2,129.70 € shihet se keni ngecje për shumën prej 9,280.00 € . Taksa komunale për leje ndërtimi edhe në këtë pikë keni pak të hyra të mbledhura për 12,251 €.  Investimet kapitale befasi po na doket shpenzimi tepër i ulët vetëm 12.55 % për nëntë muaj apo 180 ditë kalendarike. Bazuar  në këtë raport shihet se mjete të pashpenzuara keni në shumë prej 358147.40 € vetëm nga grantet qeveritare. Mallra dhe shërbime, shërbime të ndryshme shëndetësore të shpenzuara në shumë prej 16 173.88 € duhet më detajishtë të na informoni se çfarë shpenzime keni bërë. Kompensimi i përfaqësimit brenda vendit a ka të bëjë me drekat dhe darkat zyrtare, po doni  edhe me ja ndryshuar kodimin, pra keni shpenzuar në shumë prej 13,796  € . Cilat shpenzime kanë hyrë në këtë kod, mundësisht të shënoni çdo pagesë që është bërë veç e veç dhe kujt ju ka paguar, cilit operator ekonomik apo cilit furnizues ju ka paguar  për kuvend të plotësohet.  Subvencionet dhe transferet për cilin libër fjalë në shuma prej 999.00 € që e keni subvencionuar, e keni shënuar subvencionimin e një libri, ndërsa duhet ta shënoni subvencionimin e librit me titull, nga cili autorë dhe ai libër a është për bibliotekë  apo për privat, për kuvend kërkoj informacion më të detajuar. Në total mjete të pashpenzuara keni edhe 168 558.54 € duke përfshirë grantet qeveritare të hyrat vetanake dhe donacionet.
Lindita Ballazhi thekson:- inkasim ka më pak në tatim në pronë dhe në tokë për shkak se ka të bëjë me faljen e tatimit në pronë  në shumë deri në 100 €.   Emërtimin e ndonjë kodi ekonomik nuk mundemi me ndryshuar sepse bëhet nga niveli qendrorë për shkak se deri vitin e kaluar  shpenzimi i përfaqësimit brenda vendit emërtimin e ka pasur dreka zyrtare dhe në vitin 2024 me ndryshimin e planit kontabël emërtimi i këtij kodi ekonomik është kompensimi i përfaqësimit brenda vendit.  Nga kodi ekonomik subvencione dhe transfero është bërë subvencionimi i një libri në shumë prej  999.00 €. Mjete të pashpenzuara ka për shkak se disa pagesa ende nuk janë kryer. 
Kimete Kuka - Hasallari thekson:- sa i përket mallrave dhe shërbime ndryshme shëndetësore, është shuma që e kemi pasur me Karitasin për stafin mbështetës që e kemi pasur për shërbimet në QKMF.  
Hyriete Isufi thekson:- a kemi rrezik me mbetur pa paga . E di që nuk i keni kryer pagesat dhe aty sillet për arsye se shihet që vendime gjygjësore Janar –Shtatorë janë  14 600 €  dhe a dihet sa mjete financiare kanë shkuar në këtë vit te mësimdhënësit .

 Lindita Ballazhi thekson:- rrezikohemi që në këtë muaj por ka deficit edhe nëpër nënprograme të tjera siç është drejtoria për buxhet dhe financa,  administrata komunale për shkak se disa zyrtarë kanë kaluar nga profesional tre në profesional dy apo prej profesional dy në profesional një dhe është paguar edhe kompensimi që ju ka takuar për ato muaj që nuk janë paguar me koeficientin përkatës, si dhe normalisht pjesa më e madhe  e deficitit ka të bëjë me pagesat përmbarimore  nga sektori i arsimit ku deri në fund vit përveç këtyre programeve  buxhetore, kuvendi komunal. Drejtoria për buxhet dhe financa, administrata  si dhe disa drejtori të tjera. Në arsim kem një mungesë të madhe sidomos në arsimin fillorë  në tri shkollat fillore kemi deficit për shkak të vendimeve përmbarimore . 
Kryesuesi thekson:- a keni edhe ndonjë diskutim për këtë pikë të rendit të punës,  nëse nuk ka e hedh në  votim; rezultati i votimit  ishte njëzëri. 
U VOTU RAPORTI FINANCIAR PËR PERIUDHËN JANAR –SHTATORË 2024 QË TË PËRCILLET PËR KUVEND
3. Propozim vendim për caktimin e normave tatimore  për tatimin mbi pronën e paluajtshme për vitin 2025.
Kryesuesi thekson:-  për  këtë pikë të rendit të punës hapi diskutimin,  
Lindita Ballazhi thekson:- në  përputhje me nenin 18, paragrafi 5 dhe 6 i ligjit Nr.06/L-005 për tatimin në pronën e paluajtshme, departamenti i tatimit në pronë –Ministria e Financave, Punës dhe Transfereve ka nxjerr raportin për Komunën Hani i Elezit mbi vlerësimin e përgjithshëm të pronave të paluajtshme, për kategorinë e pronave bujqësore dhe pyjore, në kuadër të cilit janë përcaktuar zonat e vlerave dhe nivelet e vlerave të pronave të paluajtshme që janë brenda territorit të Komunës, në përputhje me nenin 17, paragrafi 1 i Ligjit Nr.06/L-005 për tatim në pronën e paluajtshme dhe në përputhje me Udhëzimin Administrativ MF-NR.08/2019 për metodologjinë e Vlerësimit për Qëllime të Tatimit në pronë, neni 19, nivelet e vlerave.  Raporti është i gjeneruar nga departamenti i tatimit në pronë . 
Hyriete Isufi thekson:- çmimet a janë të gatshme prej nivelit qendrorë, më herët a ishin të njëjta këto pagesa.
Lindita Ballazhi thekson:- çmimet janë prej nivelit qendror. Vitin e kaluar departamenti i tatimit në pronë ka bërë vlerësimin për pronat komerciale në komunën tonë dhe për çdo vit vlerësohen lloje të ndryshme të pronave  dhe parcelave të cilat janë në territorin e komunës sonë, e në këtë vit e kanë bërë vlerësimin për parcelat bujqësore. 
Kryesuesi thekson:- a keni edhe ndonjë diskutim për këtë pikë të rendit të punës,  nëse nuk ka e hedh në  votim; rezultati i votimit  ishte njëzëri. 
U VOTU PROPOZIM VENDIMI PËR CAKTIMIN E NORMAVE TATIMORE PËR TATIMIN MBI PRONËN E PALUAJTSHME PËR VITIN 2025 QË TË PËRCILLET PËR KUVEND
4. Raporti periodik lidhur me progresin e zbatimit të rekomandimeve  të auditorit.

Kryesuesi thekson:-  për  këtë pikë të rendit të punës hapi diskutimin.
Lindita Ballazhi thekson:- raporti ka rezultuar me katër të gjetura, opinioni është i pa modifikuar pra pozitivë. Vonesa në pagesën e obligimeve financiare të cilën nuk kemi mundur me realizuar tërësisht pasi që ka pasur raste ku pagesat nuk kanë mundur të realizohen brenda afatit ligjorë dhe kjo ka rrjedhë për shkak të lëndëve përmbarimore  nga kontrata kolektive dhe mjetet janë ekzekutuar pa aprovimin tonë por drejtë për së drejti nga ana e thesarit në bazë të vendimeve që janë përcjell nga ana e përmbaruesve. Çështja e dytë ka të bëjë zotimet e mjeteve dhe urdhër blerjet në SIMFK pas pranimit të faturave. Çështja e dytë është pjesërisht e zbatuar,  kemi raste ku nuk dihet vlera e faturës si psh: furnizim me derivate për automjete zyrtare, ku paraprakisht nuk mund të bëhet zotimi pa ardhur fatura sepse nuk dihet vlera e saktë e furnizimit. Çështja e tretë është, dobësi në menaxhimin e pasurisë kapitale dhe jokapitale pra është shtruar kontrolli në këtë të gjetur dhe statusi i kësaj të gjeture është në proces. Çështja e katërt është, rritje e llogarive të arkëtueshme  e cila është, pjesërisht e zbatuar. Kemi bërë njoftime për pagesën e detyrimeve tatimore, kemi ofruar lidhjen e kontratave me debitorët për pagesën e detyrimeve me këste.
Kryesuesi thekson:- a keni edhe ndonjë diskutim për këtë pikë të rendit të punës,  nëse nuk ka e hedh në  votim; rezultati i votimit  ishte njëzëri. 
U VOTU RAPORTI PERIODIK LIDHUR ME PROGRESIN E ZBATIMIT TË REKOMANDIMEVE TË AUDITORIT QË TË PËRCILLET PËR KUVEND

5.Plani i biznesit  të  N.P.L Pastrimi sh.a. për vitin 2025.
Kryesuesi thekson:-  për  këtë pikë të rendit të punës hapi diskutimin,  nëse nuk ka e hedh në  votim; rezultati i votimit  ishte njëzëri. 

U VOTU PLANI I BIZNESIT TË NPL PASTRIMI SH A PËR VITIN 2025 QË TË PËRCILLET PËR KUVEND
6.Raporti  financiar  për periudhën  Janar  – Shtator 2024 i N.P.L Pastrimi sh.a.

Kryesuesi thekson:-  për  këtë pikë të rendit të punës hapi diskutimin.

Sherif Berisha thekson:-  zgjerimi i shërbimeve dhe teritoreve të përfshira është mirë të potenconi se për cilat teritore nuk janë përfshirë, a mund të cekni disa teritore sepse vetëm keni cekur të gjitha fshatrat që i mbuloni.  Zgjerimi në ofrimin e llojeve të shërbimeve  kërkoj sqarim se për cilat lloje të shërbimeve bëhet fjalë. Plani lokal për menaxhimin e mbeturinave 2016-2024 që do të thotë në vitin e kaluar  kemi miratuar edhe planin lokal për menaxhimin e mbeturinave 2023-2027 është mirë që të modifikoni përshkrimin planin 2016-2024 me atë 2023-2027. Faqe 15 keni potencuar që institucione publike keni dhjetë, ndërsa më poshtë në tabelë keni shënuar që  për faturim i keni dymbëdhjetë institucione publike,  ndërsa në raport nëntë mujorë shënon  njëmbëdhjetë kontrata me institucione kërkoj sqarim se cila është e saktë . Kur është bërë shumëzimi mujorë, dymbëdhjetë institucione  totali ka dalë 20,079.60  € që nuk mundësi dhe duhet të korrigjohet. Paga e  kryeshefit ekzekutiv është 776.50€, ndërsa në raportin nëntë mujorë të tanishëm shënon paga aktuale 836.82 € bruto që i bien paga e kryeshefit ekzekutiv do të zvogëlohet për 60.32 € në vitin 2025 kërkoj sqarim. A po e kuptoni që pozitën që e keni lënë vakantë të financierit çfarë probleme keni sjellë  në këto raporte. Nuk mundet arkëtarja me zëvendësuar zyrtarin financiarë por shpallni konkursin dhe pranoni  personin  adekuat  që ti bënë raporte mirë po ashtu edhe planin e biznesit. Planifikimi i të hyrave dhe i shpenzimeve bazuar në planin e biznesit ju si kompani i keni paraparë të hyrat në shumë prej 227,224.20 € ndërsa kur i keni planifikuar se ku do të shpenzohen nuk keni një barazim për shkak se shpenzime i keni paraqitur vetëm 223,997.80 €  duke përfshirë pagat 104,780.80 €,  mallrat 83 590 €,  tatimet 9200  €, blerjet kapitale 26 427.80 € pra është mirë që ti barazoni shumat dalëse edhe për 3,225.60  €.
Kryesuesi thekson:- a keni edhe ndonjë diskutim për këtë pikë të rendit të punës,  nëse nuk ka e hedh në  votim; rezultati i votimit  ishte njëzëri. 
U VOTU RAPORTI FINANCIARË PËR PERIUDHËN JANAR SHTATOR  2024 NPL PASTRIMI  SH A QË TË PËRCILLET PËR KUVEND 
7.Informatë për çështjen e ujit.
Kryesuesi thekson:-  për  këtë pikë të rendit të punës hapi diskutimin.

Arsim Dernjani  thekson:-  përveç materialit të cilin e kam përcjell diçka të veçantë nuk kam.  
Sherif Berisha thekson:- e dimë që kemi gypa të azbestit a keni ndërmarr diçka deri tash për këtë çështje. Po thirreni që keni bërë marrëveshje me kompaninë “Bifurkacioni” por a keni sjell ujë të pishëm.  
Arsim Dernjani  thekson:-  në bazë të informacioneve të cilat i kam, nga analizat që i marrin nga instituti  del që uji është i pishëm edhe pse ne dimë që problemet janë nëpër gypa. 
Kryesuesi thekson:- a keni edhe ndonjë diskutim për këtë pikë të rendit të punës,  nëse nuk ka e hedh në  votim; rezultati i votimit  ishte njëzëri. 

U VOTU INFORMATA PËR ÇËSHTJEN E UJIT QË TË PËRCILLET PËR KUVEND 

8.Informatë për qendrën për punë sociale.

Kryesuesi thekson:-  për  këtë pikë të rendit të punës hapi diskutimin.
Kimete Kuka - Hasallari thekson:-  qendra për punë social është institucion publik që vepron në institucionet komunale që ofron shërbime përmirësimin e qendrës gjendjes sociale të qytetarëve . QPS synon të ndihmojë individët dhe familjet të cilët përballen me çështje sociale, ekonomike, shëndetësore apo çështje tjera që ndikojnë në çështjen ekonomike sociale , ato ofron një gamë të shërbimeve sociale për ti ndihmuar grupet e ndryshme të popullsisë duke përfshirë fëmijët,  të moshuarit, personat me aftësi të kufizuara, viktimat e dhunës në familje si dhe individëve të varfër dhe të margjinalizuar. QPS për ti realizohet funksionet e përkujdesit dhe mirëqenies së qytetarëve  organizimin e sajë e bënë përmes ndarjes së sektorëve duke përfshirë sektorin e administratës, sektori i asistencës sociale dhe sektorin e shërbimeve  sociale dhe familjare që merret me rastet e dhunës në familje, kujdestarive, fëmijëve me aftësi të kufizuara, personave të moshuar. QPS vepron në bashkëpunim të ngushtë me institucionet shtetërore. Materialet i kemi dërguar me kohë dhe nëse keni ndonjë vërejtje apo sugjerim mund të parashtroni. 
Kryesuesi thekson:- a keni edhe ndonjë diskutim për këtë pikë të rendit të punës,  nëse nuk ka e hedh në  votim; rezultati i votimit  ishte njëzëri. 

U VOTU INFORMATA PËR QENDRËN PËR PUNË SOCIALE QË TË PËRCILLET PËR KUVEND
9.Harmonizimi –transferi i mjeteve buxhetore në kategorinë buxhetore paga dhe shtesa.

Kryesuesi thekson:-  për  këtë pikë të rendit të punës hapi diskutimin.
Lindita Ballazhi thekson:- përveç materialit të cilin e prezantova diçka të veçantë nuk kam përveç se për mbledhje të kuvendit mund të ketë ndonjë ndryshim prej shumës të cilën e kemi shënuar në shkresë për shkak se arsimin fillorë nuk mundemi me mbuluar. Nga mundësia e financave do të mundohemi për me marr aprovimin që me i mbuluar sektorët që mos me mbetur pa paga.
Kryesuesi thekson:- a keni edhe ndonjë diskutim për këtë pikë të rendit të punës,  nëse nuk ka e hedh në  votim; rezultati i votimit  ishte njëzëri. 

U VOTU HARMONIZIMI –TRANSFERI I MJETEVE BUXHETORE NË KATEGORINË BUXHETORE PAGA DHE SHTESA  QË TË PËRCILLET PËR KUVEND
9. Të ndryshme. 
Kryesuesi thekson:-  për  këtë pikë të rendit të punës hapi diskutimin. 
Sherif Berisha thekson:- në drejtorinë e kulturës kam bërë kërkesë për qasje në dokumentet zyrtare por ende nuk kam marr përgjigje. Zyra ligjore përveç pagës të cilin e ka marr e ka marr edhe një shumë prej 2500 €, kërkoj sqarim se për çfarë arsye është marr kjo shumë . Te lista e pagave për profesorin  që e kam ngrit çështjen ka marr pagë dy muaj pasi ka shkuar në pushim mjekësorë, kërkoj sqarim se kush i ka marr këto paga dhe a ka vazhduar përsëri.  Rrugët të cilat rregullohen prona a është tu bërë publike. 
Lindita Ballazhi thekson:- sa i përket zyrtarit ligjorë për shumën të cilën e keni potencuar ai ka marr edhe një shumë tjetër që ka qenë në bazë të kontratës që e ka lidhur me Kryetarin e Komunës  për vëllim të shtuar të punës  dhe është një shumë e cila i ka takuar në kontratë për vëllim të shtuar të punës. 
Xhevahir Dernjani thekson:- aplikuesit që kanë aplikuar për pajisje bujqësore, a ju kanë ndarë pajisjet fermerëve. A përfundojnë në  rrugën “Nehat Curri”  në këtë vit.   
Abduraman Bushi thekson:- pajisjet bujqësore nuk janë shpërndarë ende për shkak se kemi mungesë të zyrtarit të të hyrave por procedurat janë të kryera. 
Nora Xhoni thekson:- kanë qarkulluar disa fjalë që është  përhapur  sëmundja ngjitëse te shkollat dhe te çerdhja, kërkoj informacion se a është raportuar ndonjë rast. 
Kimete Kuka - Hasallari thekson:- i kemi paralajmëruar drejtorët e shkollave që me i parandaluar ata fëmijë që mos me ardhur në shkollë. E kemi angazhuar edhe një ekip të QKMF-së që me i identifikuar ata fëmijë në mënyrë që me i marr masat e duhura.  
Sevdi Dernjani thekson:- më herët u parashtrua pyetja për çështjen e kompanisë “Pastrimi”, nuk e di çka ka  përveç kontratës që e kemi me kompaninë  “Pastrimi”  pse  duhet me dhënë ekzekutivi raport  për kompaninë  Pastrimi, nuk jemi për me dhënë raport për ecurinë e dhe planin e kompanisë “Pastrimi”  por atë e jep kryeshefi ekzekutiv, zyrtari financiarë, është bordi i drejtorëve  dhe i nderuar z.Sherif Berisha jeni pjesë e komisionit të aksionarëve  dhe direkt i raporton Kuvendit Komunal   sepse është kompani me aksione  njëqind për qind të  Kuvendit  dhe nëse ne nëse duam me ju përgjigjur kompanisë  “Pastrimi” është vetëm kontratën të cilën e kemi me kompaninë Pastrimi. Sa për informacion me datë 12 .09.2024 i kemi parashtruar kërkesë zëvendësministrit z.Hysen Durmishi  për projektin shtrimi me asfalt   i rrugës  Gorancë-Krivenik  që në këtë vit e kemi nënshkruar memorandumin për shumën 400 000 €  dhe  sipas tina na është miratuar kërkesa  edhe shuma prej     640 000 € .
Sherif Berisha thekson:-sa i përket kompanisë Pastrimi shumë mirë e radhitët diskutimin por mu po më brengosë fakti që ju nuk po brengoseni për mjetet  financiare të cilat po i ndani pra mbi                   50 000 €  janë ndarë.  Për rrugën Gorancë - Krivenik kemi informacione por me rëndësi është me u bërë rruga.  
Sevdi Dernjani thekson:-na kemi ndarë mjete financiare për shërbime e jo për paga .
Kryesuesi thekson:- a keni edhe ndonjë diskutim për këtë pikë të rendit të punës, nëse nuk ka e shpalli të mbyllur mbledhjen. 
Mbledhja përfundoj në ora 12:14.
      Procesmbajtësi                                                                              Kryesuesi i Kuvendit
        Avni Bushi   
    Florim Shkreta 

